
NVE si tilbakemelding på spørsmål om grunnlag for å trekke 
motsegn til kommuneplanen sin arealdel for Hustadvika kommune  
Vi viser til e-post 07.11.2025 med spørsmål knytt til NVE si motsegn til kommuneplanen sin 
arealdel 2025 – 2037 for Hustadvika kommune. I oversendinga har de lagt ved ei 
systematisk gjennomgang av alle områda som er føreslege sett av til spreidd utbygging i 
LNFR-områda i framlegget til ny arealdel.  

 

Om motsegna 
NVE fremja motsegn til kommuneplanen sin arealdel 2025-2037 for Hustadvika kommune i  
brev datert 12.09.2024. Eitt av grunnlaga for motsegna var manglande avklaring av reell 
fare på siste plannivå eller krav til reguleringsplan for område regulert til spreidd 
utbygging i LNFR-områda. 

NVE opprettheldt og trekte motsegner til planen i brev datert 18.06.2025. Attståande 
motsegner er knytt til manglande avklaring av reell fare på siste plannivå eller krav til 
reguleringsplan for område regulert til spreidd utbygging i LNFR-områda, samt manglande 
omsyn til energianlegg som er ein del av regional- og nasjonalnettet. 

 

NVE si tilbakemelding 
I oversendinga 07.11.2025 gjer de greie for korleis kommunen vil løyse motsegna knytt til 
manglande avklaring av reell fare på siste plannivå eller krav til reguleringsplan for 
område regulert til spreidd utbygging i LNFR-områda. Innhaldet i oversendinga vart også 
drøfta på Teams-møte mellom kommunen og NVE 09.12.2025. 

De har skissert følgjande prinsipp for å svare ut ei av NVE sine attståande motsegner; 

1. Sette plankrav til område spreidd utbygging i LNFR-områda  (LSB) som ligg i 
aktsemd- eller fareområde. 

2. Ta LSB område ut av planen eller avgrense utbyggingsområda slik at dei kjem 
utanfor aktsemd- eller fareområde. 

3. Dokumentere tilstrekkeleg tryggleik mot fare for kvikkleireskred med bruk av steg 1 
til 3 i samsvar med tilrådd prosedyre i NVE sin rettleiar 1/2019 Sikkerhet mot 
kvikkleireskred kap. 2.8. Basert på slik gjennomgang vil de justere omsynssone for 
Ras- og skredfare H310 for områda som er «friskmeldt». 

 
NVE vurderer at grunnlaget for motsegna knytt til manglande avklaring av reell fare 
på siste plannivå eller krav til reguleringsplan for område regulert til spreidd 
utbygging i LNFR-områda (LSB) vil falle bort dersom de oppdaterer plandokumenta 
etter skisserte prinsipp. Vi rår til at de legg arbeid i å framstille krava til dei ulike 
kategoriane av LSB områda på ein slik måte at planen vil bli eit godt styringsverktøy for 
kommunen og vere forståeleg for brukarane av planen. 

Vi rår til at vurderingane som blir lagt til grunn for kulepunkt 3 blir meldt inn på 
innmeldingsløysinga til NVE, sjå informasjon nedanfor. 

Vi ber om at de sender framlegg til revidert plankart, reviderte føresegner og anna 
grunnlagsinformasjon til NVE med konkret førespurnad om å trekke motsegn når de 
har gjennomført endringane. 

I oversendinga må de også gjere greie for korleis attståande motsegn knytt til 
manglande omsyn til energianlegg som er ein del av regional- og nasjonalnettet er 
løyst. 

 

Meld inn naturfareutgreiingar 
Naturfareutgreiingar som er tinga etter 01.01.2025 skal meldast inn til NVE i samsvar med 
pbl § 2-4 og Forskrift om pliktig innmelding av grunnundersøkelser og 
naturfareutredninger. Vi ynskjer også å få inn naturfareutgreiingar tinga før denne datoen. 
Geotekniske grunnundersøkingar skal leverast inn til NGU via NADAG. Informasjon finnast 
her: Meld inn naturfareutredninger - NVE. 

 
 
Med helsing 
 

Øyvind Leirset 
Seksjonssjef 

Ole-Jakob Sande 
Senioringeniør 

 

Dokumentet blir sendt utan underskrift. Det er godkjend etter interne rutinar. 

 
 
 
Mottakarar: 
HUSTADVIKA KOMMUNE  
 

https://publikasjoner.nve.no/veileder/2019/veileder2019_01.pdf
https://publikasjoner.nve.no/veileder/2019/veileder2019_01.pdf
https://lovdata.no/lov/2008-06-27-71/%C2%A72-4
https://lovdata.no/dokument/SF/forskrift/2024-12-17-3181
https://lovdata.no/dokument/SF/forskrift/2024-12-17-3181
https://www.nve.no/naturfare/utredning-av-naturfare/meld-inn-naturfareutredninger/

Kopimottakarar: 
STATSFORVALTAREN I MØRE OG ROMSDAL 


